
ᑎᒡᒍᐊᑕᐅᓂᖓ ᑦᔨᐊᓂᕙ ᒪᓂᒃ-ᒍᐊᑦᑲᓐᔅ ᐃᓚᐅᔫᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᓄᑦ ᒪᑭᐊᓪ 

ᐃᓕᓐᓂᐊᕕᕐᔪᐊᖓᑕ ᐃᓗᓯᓕᕆᕕᖓᓂ (MUHC) 

 

ᑰᑦᔪᐊᖅ,  – ᐅᐱᒍᓱᑦᓱᑕ ᑐᓴᕐᑎᓯᕗᒍᑦ ᑎᒡᒍᐊᑕᐅᓂᖓᓄᑦ ᑦᔨᐊᓂᕙ ᒪᓂᒃ-ᒍᐊᑦᑲᓐᔅ, ᐳᕐᑐᓂᕐᓴᖅ 

ᑐᑭᒧᐊᕐᑎᓯᔨ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᓂ (NRBHSS), ᐃᓚᐅᔫᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᓄᑦ ᒪᑭᐊᓪ 

ᐃᓕᓐᓂᐊᕕᕐᔪᐊᖓᑕ ᐃᓗᓯᓕᕆᕕᖓᓂ (MUHC). ᑎᒡᒍᐊᑕᐅᓂᖓ ᓱᓕᓕᕐᑎᑕᐅᓯᒪᔪᖅ ᑯᕆᔅᑎᐋᓐ ᔨᐊᕐᒣᖕᒧᑦ, 

ᐊᖓᔪᕐᖄᖅ Santé Québec ᑲᑎᒪᔨᖏᓐᓄᑦ, ᐊᒻᒪᓗ ᐊᑐᓕᕐᑎᑕᐅᑦᓱᓂ ᐱᒋᐊᕐᓱᒍ ᔪᓓ 4, 2025 ᑎᑭᓪᓗᒍ 3, 2029. 

 

ᑦᔨᐊᓂᕙ ᑎᒡᒍᐊᑕᐅᓯᒪᔪᖅ ᑭᒡᒐᑐᖁᓪᓗᒍ ᓄᓀᑦ ᐃᒻᒥᒎᕐᑐᑦ ᑎᒥᐅᔪᖏᓐᓂ ᐱᒍᑦᔭᐅᔪᓂ ᓄᓀᑦ ᐃᒻᒥᒎᕐᑎᓯᒪᖕᖏᑐᐃᑦ 

ᑎᒥᐅᔪᖏᓐᓂ, ᓇᓗᓀᕐᑕᐅᓯᒪᔪᖅ ᐃᓂᖓᓂ 133 ᐱᖁᔭᒥ ᐊᐅᓚᑦᓯᓂᕐᒧᑦ ᐃᓗᓯᓕᕆᓂᕐᒥᒃ ᐊᒻᒪᓗ ᐃᓄᓕᕆᓂᕐᒥᒃ 

ᐱᑐᑦᓯᒪᐅᑎᓅᓕᖓᔪᓄᑦ (G-1.021). 

 

ᓂᕈᐊᕐᑕᐅᓂᖓ ᓇᓗᓀᕐᓯᕗᖅ ᑦᔨᐊᓂᕙᐅᑉ ᓱᓕᓪᓚᕆᑦᑐᒥᒃ ᐱᒍᒪᓂᖃᑦᓯᐊᓂᖓᓄᑦ ᐱᐅᓯᐅᒦᒋᐊᕐᓂᖅ 

ᐊᑐᐃᓐᓇᖃᕐᑎᓯᓂᖅ, ᐱᒍᑦᔨᓯᐊᕐᓃᑦ, ᐊᒻᒪᓗ ᐃᓗᕐᕈᓯᓖᑦ ᐊᑦᑕᓀᑦᑐᒦᑦᓯᐊᖁᓪᓗᒋᑦ ᐃᓗᓯᓕᕆᔭᐅᓗᑎᒃ 

ᐃᓄᓕᕆᔭᐅᓗᑎᓪᓗ ᓄᓇᕕᒻᒥᐅᑦ. ᓂᐱᖓ ᓯᕗᓕᕈᓐᓇᓂᖓᓗ ᐃᑲᔪᕐᓯᓚᖓᔪᖅ ᓲᖑᓰᒋᐊᕐᓂᑯᑦ ᐱᓇᓱᐊᖃᑎᒌᓐᓂᐅᓲᓂ 

ᓄᓇᕕᒻᒥ ᐊᒻᒪᓗ ᒪᑭᐊᓪ ᐃᓕᓐᓂᐊᕕᕐᔪᐊᖓᑕ ᐃᓗᓯᓕᕆᕕᖓᓂ ᐃᑲᔪᕐᓯᓗᓂᓗ ᐊᖏᓂᕐᓴᒥᒃ ᑐᕌᒐᒋᔭᐅᔪᒥᒃ Santé 

Québec-ᑯᓄᑦ. 

 

ᐅᐱᓐᓇᖁᑎᑦ, ᑦᔨᐊᓂᕚ! ᓂᐲᑦ ᑲᔪᓯᑦᓯᐊᑐᒥᒃ ᐊᓯᑦᔨᑐᐃᓚᖓᔪᖅ, ᓄᓇᕕᒻᒥ ᑯᐯᓕᒫᒥᓪᓗ. 

 

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 

ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 

ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

 

ᑐᑭᓯᒋᐊᕈᒪᒍᕕᑦ: 

